
 

 

5. janúar, 2023 
 
 
Til: Heilbrigðisráðuneytisins           
Varðandi Mál nr. 228/2022, birt: 06.12.2022 Síðast uppfært 21.12.2022 
 
Umsögn Helga Bragadóttir, prófessor, deildarforseti Hjúkrunar- og ljósmóðurfræðideildar Háskóla Íslands, 
formaður fagráðs hjúkrunarstjórnunar Landspítala 
 
Málsefni 
Heilbrigðisráðuneytið kynnir drög að frumvarpi að lögum um breytingu á lögum nr. 34/2012 um 
heilbrigðisstarfsmenn, varðandi hækkun hámarksaldurs heilbrigðisstarfsmanna ríkisins í 75 ár 
 
Umsögn 
Undirrituð ítrekar fyrri umsögn frá 15. ágúst sl. 
 
Í kynningu málsins í Samráðsgátt og Frumvarpi til laga um breytingar á lögum um heilbrigðisstarfsmenn, nr. 
34/2012 (hámarksaldur heilbrigðisstarfsmanna ríkisins), kemur fram að heimilt verði „að ráða 
heilbrigðisstarfsmann sem náð hefur 70 ára aldri til starfa við veitingu heilbrigðisþjónustu sem ríkið veitir þrátt 
fyrir 2. mgr. 43. gr. laga nr. 70/1996, um réttindi og skyldur starfsmanna ríkisins, enda felist starfið í beinum 
samskiptum við sjúklinga eða handleiðslu yngra heilbrigðisstarfsfólks eða nema.“ 
Eins og bent er á í fyrri umsögn frá ágúst sl. er mikilvægt að lagabreytingin nái til heilbrigðisstarfsmanna skóla sem 
sjá um menntun heilbrigðisstarfsfólks. Ekki er eingöngu skortur á hjúkrunarfræðingum í klínískum störfum við 
beina aðhlynningu, heldur er ekki síður skortur á hjúkrunarkennurum. Ein aðalforsenda þess að fjölga 
hjúkrunarfræðingum er að hafa hæfa kennara. Kennsla og nám og þar með þjálfun í klíník, er á forræði skólanna, 
ekki heilbrigðisstofnana. Afar mikilvægt er að lagabreytingin taki tillit til þessa. 
 
Ábending um mikilvægi starfsumhverfis hjúkrunarfræðinga er jafnframt ítrekuð. Í því sambandi er sérstaklega 
mikilvægt að huga að sjálfstæði og sjálfræði hjúkrunarfræðinga og að þeir séu ávallt hafðir með í ráðum þegar 
kemur að stefnumótun og ákvarðanatöku í heilbrigðisþjónustu.   
 

Virðingarfyllst, 
 

Helga Bragadóttir, hjúkrunarfræðingur, PhD, FAAN, 
prófessor, deildarforseti Hjúkrunar- og ljósmóðurfræðideildar Háskóla Íslands og formaður fagráðs 

hjúkrunarstjórnunar Landspítala. 


